Ամփոփաթերթ
“Հայաստանի Հանրապետության կառավարության 2010 թվականի հունիսի 17-ի N 829-Ն որոշման մեջ փոփոխություններ կատարելու մասին” Հայաստանի Հանրապետության կառավարության որոշման նախագծի վերաբերյալ ներկայացված դիտողությունների և առաջարկությունների քննարկման արդյունքների

	Հ/Հ
	Նախագծի վերաբերյալ առաջարկություն ներկայացնող մարմնի անվանումը
	Նախագծի վերաբերյալ կատարված դիտողությունների/ առաջարկությունների բովանդակությունը
	Ընդունման/մերժման հիմնավորումը

	1.
	ՀՀ ֆինանսների նախարարություն
	ՀՀ կառավարության 17.11.2010թ. N 829-Ն որոշման (այսուհետ` Որոշում) հավելված N 5-ի 2-րդ կետով “Խոյ” ՋՕԸ-ին հատկացվել է 26.7 մլն դրամ` թվով երկու օբյեկտներում հիմնանորոգման աշխատանքներ կատարելու համար: Ընդ որում, առաջին օբյեկտում նախատեսվել է  Ակնալիճի վերին ջրանցքի դոտացիոն ջրատարի կառուցում 18 մլն դրամ արժեքով, որի արդյունքում կապահովվեն 500 հա հողերի ինքնահոս եղանակով հուսալի ոռոգումը, իսկ երկրորդ օբյեկտում` Լեռնամերձ ու Արշալույս համայնքների 1750 մ ներտնտեսային  խողովակաշարերի կառուցում` 8.7 մլն դրամ արժեքով, որի արդյունքում ոռոգելի է դառնում ընդամենը 50 հա հողատարածք: Մինչդեռ Նախագծով առաջակվում է “Խոյ” ՋՕԸ-ին հատկացված գումարն ամբողջությամբ ուղղել Լեռնամերձ համայնքի ներտնտեսային նշանակության մղման խողովակաշարի կառուցման աշխատանքներին:

          Այս կապակցությամբ անհրաժեշտ է, Նախագծով առաջարկվող փոփոխությամբ պայմանավորված, փոփոխություն կատարել որոշման N 5 հավելվածի 2-րդ կետի 1-ին մասի 3-րդ և 5-8-րդ սյունակներում:

          Բացի այդ, նախագծին կից տեղեկանք-հիմնավորման համաձայն նշված փոփոխությունը պայմանավորված է հատկացված գումարի օգտագործման արդյունավետության ապահովմամբ, ինչը հիմնավորման կարիք ունի, նկատի ունենալով, որ Նախագծով նախատեսվում է 500 հա բնականոն ոռոգման փոխարեն իրականացնել 50 հա ոռոգման ապահովում:
	Որոշման նախագծին կից ներկայացրած տեղեկանքում մանրամասն հիմնավորվել է դրվածքը: ՀՀ կառավարության որոշման ակնկալվող արդյունքներում խոսքը վերաբերում է ոչ թե 500 հա ոռոգելի դարձնելուն, այլ նախատեսված է, որ կոռոգվեն ներկայումս չոռոգվող  50 հեկտար:

	
	
	2. Նախագծի 1-ին կետի 3-րդ ենթակետի հետ կապված տեղեկանք-հիմնավորման մեջ նշվում է, որ Որոշման 5-րդ կետով հատկացված 8286.0 հազ. դրամից առաջացած տնտեսումը պայմանավորված է “Շիրակ” ՋՕԸ-ի կողմից դոտացիոն ջրանցքի կառուցման համար Արթիկի ջրամբարի սնուցող ջրանցք  կառույցից 500 մմ տրամագծով 150 մ երկարությամբ մետաղական խողովակաշարի օգտագործմամբ, սակայն պարզաբանման կարիք ունի նշված խողովակաշարը Արթիիկի ջրամբարի սնուցող ջրանցք կառույցի համար հետագայում չօգտագործելու հանգամանքը:

      Բացի այդ Նախագծով առաջարկվում է տնտեսված գումարից 2191.0 հազ. դրամն ուղղել Սառնաղբյուրի պոմպակայանի վերանորոգմանը, մինչդեռ 8-րդ սյունակում չի ներկայացվում նշված աշխատանքների կատարումից ակնկալվող արդյունքների վերաբերյալ համապատասխան տեղեկատվություն:
	Ընդունվել է որոշման նախագծում կատարվել է համապատասխան փոփոխություն: Միաժամանակ նախագծին կից տեղեկանքում մանրամասն ներկայացվել է հիմնավորումը:

	
	
	3. Նախագծի 1-ին կետի 4-րդ ենթակետով նախատեսվում է էլեկտրական շարժիչի ձեռքբերման փոխարեն իրականացնել շարժիչի վերանորոգում: Այդ կապակցությամբ հիմնավորման անհրաժեշտություն ունի շարժիչի վերանորոգման աշխատանքները և նոր շարժիչի ձեռքբերումը միևնույն գումարի շրջանակներում նախատեսելը:
	Սարքավորումների թանկացման պատճառով հնարավոր չի  եղել հատկացված գումարի  սահմաններում ձեռք բերել և տեղադրել  1 հատ պոմպ և 1 հատ էլ.շարժիչ: Հատկացված 4815.0 հազ.դրամ գումարի սահմաններում ոռոգման ընթացքը չձախողելու նպատակով իրականացվել են պոմպային սարքա​վորումների հիմնանորոգման աշխատան​քներ, որտեղ ամբողջությամբ փոխարին​վել են էլ.շարժիչի փաթույթները, առանցքակալները, ինչպես նաև պոմպի լիսեռը, բանվորական անիվը և առանցքակալները:

	
	
	4. Հաշվի առնելով վերոգրյալը, ինչպես նաև ելնելով աշխատանքների կատարման առաջնահերթությունից ու նպատակահարմարությունից, կարևորում ենք Նախագծում առաջարկվող յուրաքանչյուր միավոր աշխատանքի փոփոխության վերաբեյալ Հիդրոտեխնիկական կառուցվածքների անվտանգության հսկողության և զննման տեխնիկական հանձնաժողովի մասնագիտական եզրակացության առկայությունը (Համաձայն ՀՀ կառավարության 08.05.2003թ. “Հիդրոտեխնիկական կառուցվածքների անվտանգության հսկողության և զննման կարգը հաստատելու մասին” N 686-Ն որոշմամբ սահմանված ընթացակարգի 5-րդ կետի): 
Նախագծին կից բացակայում են առաջարկվող փոփոխությունների հաշվարկ-հիմնավորումները:
	Ընդունվել է: ՀՀ Ջրային համակարգերի օգտագործման և պահպանության տեխնիկական հանձնաժողովի դրական  կարծիքը կցվում է:
Հաշվարկները հիմնավորված են թերությունների տեղեկագրերով և նախագծա-նախահաշվային փաստաթղթերով:


ՀՀ տարածքային կառավարման նախարարության 

ջրային տնտեսության պետական կոմիտե
